
Atassut 26. april 2023 

 

Sanaartorneq pillugu Inatsisartut inatsisaata allanngortinneqarnera pillugu Inatsisartut 

inatsisaat kiisalu Grønlands tekniske Organisationi pillugu Inatsisartut peqqussutaata 

allanngortinneqarnerat. 

(Sanaartukkani piusuni nukimmik sipaarniarluni aaqqissuussinerit kiisalu nuna tamakkerlugu 

illuutit Inissiallu nalunaarsuiffiannik BBR-imik pilersitsinissamut Naalakkersuisunut 

piginnaatitsissut) 

(Ineqarnermut Attaveqaasersuutinullu Naalakkersuisoq) 

 

Siullermik qulaani qulequtarineqartumut Naalakkersuisut saqqummiunneqartumut qujanaq, 

imatullu Atassummiit naatsumik oqaaseqarfigissavarput. 

 

Inatsisartut inatsisaanni §§-fit amerlanngitsut sanaartorneq pillugu allannguiniarnermik imalik, 

Naalakkersuisut tusarniutigereerlugit oqaaseqaatillu nalilersugassat pingaarutillit 

saqqummiunneqarput. 

 

Nunatsinni sanaartorneq naatsumik oqaaseqarfigissagaanni, ersarissarusuppara piffiit ilaanni suli 

sanaartorneq ajoraluartumik pitsaanerujussuusinnaagaluartoq aamma arriippallaarujussuartumik 

ingerlasoqartarnera kiisalu sannarlutat ingerlanneqarput. 

 

Nunatta karsianiit kommune-llu sanaartugassanut iluarsagassanut kikkut aningaasaliisimanerat uani  

apeqqutaatinngilarput. Innuttaasut ineqarnerat pitsaasoq qulakkiissagutsigu, sanaartornermi 

nakkutilliineq piumasaqaataasoq pitsaanerujussuusariaqarpoq. Suliariumannittussarsiuussinerni 

sanaartornerup pissusissamisut naammassinissaanut aningaasaliisarpugut malitsinneqarneruli. 

 

Suliap aappassaaneerneqartigani, inatsisartut sanaartornermi ataatsimiititaliaannut, inatsisartuni 

tusarniaanermilu uparuaatigineqartut peqqissaarullugit nalilersorneqaqqaassasut Atassummit 

kaammattugissavarput.  


